 Հավելված 1
«Քաջարանի թիվ 3 մսուր մանկապարտեզ»  ՀՈԱԿ–ի տնօրենի 
                                                                         2026 թ. ապրիլի 29-ի  N 34-Ա հրամանի

ՀԱՅՏԱՐԱՐՈՒԹՅՈՒՆ
  Հայաստանի Հանրապետության Սյունիքի մարզի Քաջարան համայնքի  Քաջարան բնակավայրի «Քաջարանի թիվ 3 մսուր  մանկապարտեզ» ՀՈԱԿ–ը հայտարարում է մրցույթ հաստատության  թափուր պաշտոնի համար՝

1․   Պարուսույց՝   1 հաստիքային միավոր (դրույքաչափը՝ 235,000 ՀՀ դրամ)․

1. Աշխատանքային լիազորություններ և պարտականություններ`
1) նպաստում է սաների երաժշտական ընդունակությունների, պարարվեստային կարողությունների, հմտությունների, հուզական ներաշխարհի զարգացմանը, գեղագիտական ճաշակի ձևավորմանը, դրա համար օգտագործելով մանկական պարարվեստի գործունեության կազմակերպման բոլոր ձևերը և տեսակները.
2) խթանում է սաների ստեղծագործական ընդունակությունների զարգացումը՝ հաստատության այլ մանկավարժների և ծնողների համագործակցությամբ.
3) որոշում է պարարվեստի, պարային շարժումների պլաստիկայի մանկավարժական ուղղվածությունը` ըստ սաների անհատական և տարիքային առանձնահատկությունների, ինչպես նաև ըստ նրանց ստեղծագործական ընդունակությունների.
4) կրթական ծրագրին համապատասխան՝ երաժշտության դաստիարակի, դաստիարակների հետ համատեղ իրականացնում է սաների շարժումների երաժշտական ընկալման, պարարվեստային դաստիարակությունը` կիրառելով պարարվեստի և երաժշտական գործունեության կազմակերպման տարբեր տեսակներ և ձևեր.
5) աջակցում է հաստատության այլ մանկավարժական աշխատողների պարարվեստի, գեղագիտական դաստիարակության հարցերի ուղղությամբ.
6) մասնակցում է հաստատության մանկավարժական խորհրդի գործունեությանը.
7) ծնողների շրջանում խորհրդատվություն է կազմակերպում սաների երաժշտական, գեղագիտական, պարարվեստի դաստիարակության հարցերի շուրջ.
8) սաների հետ տարվող ուսումնադաստիարակչական գործընթացում կիրառում է կրթության պետական կառավարման լիազորված մարմնի կողմից երաշխավորված ուսումնական ձեռնարկներ և նյութեր, մանկավարժական արդի տեխնոլոգիաներ, մեթոդներ, հնարներ:
2․. Նախադպրոցական ուսումնական հաստատության պարուսույցի պաշտոնը զբաղեցնողը պետք է՝
1) տիրապետի պարային կատարողական տեխնիկային, համակարգչով և ժամանակակից այլ տեխնիկայով աշխատելու հմտություններին.
2) իմանա ստորև նշված նորմատիվ իրավական ակտերի այն դրույթները, որոնք վերաբերում են կրթության բնագավառին, կանոնակարգում են պաշտոնի նկարագրով ամրագրված լիազորությունները`
ա. Հայաստանի Հանրապետության Սահմանադրությունը, «Կրթության մասին», «Հանրակրթության մասին», «Նախադպրոցական կրթության մասի», «Լեզվի մասին», «Երեխայի իրավունքների մասին», «Պետական ոչ առևտրային կազմակերպությունների մասին», «Լիցենզավորման մասին» օրենքները, Հայաստանի Հանրապետության աշխատանքային օրենսգիրքը, «Նախադպրոցական ուսումնական հաստատության օրինակելի կանոնադրությունը», Նախադպրոցական կրթության պետական կրթական չափորոշիչը, կրթության պետական կառավարման լիազորված մարմնի համապատասխան նորմատիվ իրավական ակտերը.
բ. մանկավարժության, հոգեբանության, նախադպրոցական տարիքի երեխաների երաժշտական դաստիարակության, պարարվեստի ուսուցման տեսության և մեթոդիկայի հիմունքները:
3. Որակավորման պահանջները` հաստատության պարուսույցի պաշտոն զբաղեցնողը պետք է ունենա միջին մասնագիտական կամ բարձրագույն մասնագիտական կրթություն` համապատասխան որակավորմամբ կամ միջին մասնագիտական կամ բարձրագույն կրթություն` նախադպրոցական ուսումնական հաստատության դաստիարակի կամ երաժշտության դաստիարակի որակավորմամբ և վերջին տասը տարվա ընթացքում տվյալ բնագավառի /պար/ առնվազն երեք տարվա աշխատանքային ստաժ:


Մրցույթի համար անհրաժեշտ է  ներկայացնել հետևյալ փաստաթղթերը. 

1) դիմում (Ձև 1),
2) կրթության մասին փաստաթուղթ (դիպլոմ),
3) անձը հաստատող փաստաթուղթ,
4) աշխատանքային ստաժի վերաբերյալ տեղեկանք կամ աշխատանքային գրքույկ (առկայության դեպքում),
5) ինքնակենսագրություն (Ձև 4),
6) մեկ լուսանկար` 3x4 չափի,
7) այլ պետությունների քաղաքացիները` Հայաստանի Հանրապետությունում աշխատելու իրավունքը հավաստող փաստաթուղթ,
8) Հայաստանի Հանրապետության արական սեռի քաղաքացիները ներկայացնում են նաև զինվորական գրքույկ կամ զինվորական կցագրման վկայական,
9) հրատարակված հոդվածների ցանկ կամ գիտական կոչումը հավաստող փաստաթղթեր (դրանց առկայության դեպքում)։



Փաստաթղթերն  ընդունվում են  ՀՀ Սյունիքի մարզ Քաջարան համայնք, քաղաք Քաջարան, Չարենցի 7 հասցեում՝  2026 թ. ապրիլի  30-ից  մինչև  հունիսի  1-ը ներառյալ, աշխատանքային օրերին ժամը 10:00-ից մինչև 16:00-ը:  
Մրցույթին մասնակցել ցանկացող   քաղաքացիները տեղեկություններ  կարող են  ստանալ   Քաջարանի համայնքապետարանի՝ www.kajaran.am և ՀՀ Սյունիքի մարզպետի աշխատակազմի՝ www.syunik.mtad.am պաշտոնական կայք էջերից:
Փաստաթղթերը պետք է ներկայացնել  անձամբ՝ անձը հաստատող փաստաթղթով:


Մրցույթն անց է կացվելու  2026 թվականի հունիսի   04-ին, ժամը 10:00-ին,
 ՀՀ Սյունիքի մարզ  ք.Քաջարան, Չարենցի  7   հասցեում:
Մրցույթն  անց  է  կացվելու երկու  փուլով`  գրավոր և բանավոր:
Հարցաշարին ծանոթանալու համար կարող եք անցնել  հետևյալ   հղումով https://escs.am/am/news/11978
Տեղեկությունների  համար զանգահարել   +374 98-22-19-22  հեռախոսահամարին:














